
ᐃᖃᓗᐃᑦ, ᓄᓇᕗᑦ (ᑎᓯᐱᕆ 16, 2009) - ᑲᑎᒪᔨᕐᔪᐊᖅ ᓗᐃ ᑕᐹᕐᔪᒃ, ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᐅᓪᓗᒥ 
ᑐᓴᖅᑕᐅᑎᑦᑎᖅᑲᐅᕗᖅ 8-ᓂᒃ ᓄᓇᕗᒥᐅᓂᒃ ᑎᒃᑯᐊᖅᑕᐅᔪᖃᖅᓯᒪᓕᕐᓂᖓᓂᒃ ᐊᔪᖅᓴᖅᑐᓕᕆᔨᖏᓐᓄᑦ (ᓂᖃᐃᓱᖅᑐᓕᕆᔨᓂᒃ) 
ᓯᕐᓈᖅᑎᑦ ᑲᑎᒪᔩᑦ. ᐊᔪᖅᓴᖅᑐᓕᕆᔩᑦ ᒪᓕᒐᖓᓐᓃᑦᑐᖅ ᒪᓕᒃᑕᐅᓪᓗᓂ, ᑲᑎᒪᔩᑦ ᐱᔭᒃᓴᖃᖅᐳᑦ ᓈᓚᒋᐊᖃᖅᐸᒃᖢᑎᑦ 
ᐊᖏᖃᑎᒌᙱᑦᑐᖃᕌᖓᑦ ᐱᔾᔪᑎᖃᕐᓗᑎᑦ ᓴᖅᑭᑕᐅᖃᑦᑕᕐᓂᖏᑦ ᓂᖃᐃᓱᖅᑐᓕᕆᔨᓂᒃ ᓄᓇᕘᓕᒫᒥ.  
 
“ᐊᓕᐊᓇᐃᒍᓱᒻᒪᕆᒃᖢᖓ ᑐᓴᖅᑎᑦᑎᓕᖅᐳᖓ ᑎᒃᑯᐊᖅᑕᐅᔪᖃᖅᓯᒪᓕᕐᓂᖓᓂᒃ ᓄᓇᕗᒻᒥ ᐊᔪᖅᓴᖅᑐᓕᕆᔩᑦ ᓯᕐᓈᖅᑎᑦ 
ᑲᑎᒪᔨᓂᒃ,” ᒥᓂᔅᑕ ᑕᐹᕐᔪᖅ ᐅᖃᓚᐅᖅᐳᖅ. “ᓄᓇᓕᖕᒥᐅᑦ ᐃᑲᔪᖅᑕᐅᔭᕆᐊᓖᑦ ᓂᖃᐃᓱᖅᑐᓕᕆᔨᑎᒍᑦ ᑐᒃᓯᕋᐅᑎᒥᖕᓂᒃ 
ᕿᒥᕐᕈᔭᐅᔪᓐᓇᖃᑦᑕᖅᐳᑦ ᐊᖏᖃᑎᖃᙱᑐᐊᕌᖓᑕ ᓄᓇᓕᖏᑦᑕ ᐊᖏᖃᑎᒌᙱᑕᖓᑕ ᐃᓱᒪᓕᐊᕆᔭᐅᔪᓄᑦ. ᑕᒪᕐᒥᑦᑎᐊᖅ 
ᓂᖃᐃᓱᖅᐸᒃᑐᑦ ᐱᔪᓐᓇᕐᓂᖃᖅᑐᐃᓐᓇᐅᖕᒪᑕ ᓈᓚᒃᑕᐅᔪᓐᓇᖅᖢᑎᑦ ᐊᔾᔨᒌᒃᑎᑕᐅᓗᑎᑦ ᐊᒻᒪ ᐃᓱᒪᒋᔭᐅᔪᓂᒡᓗ 
ᖃᓄᖅᑑᖁᔭᐅᔪᓂᒡᓗ ᐱᓕᕆᔾᔪᓯᐅᕙᒡᓗᓂ, ᓇᓂᕈᓘᔭᖅ ᓄᓇᖃᖦᖤᕋᓗᐊᖅᐸᑕ ᓄᓇᕗᒻᒥ,” ᐅᖃᓚᐅᖅᐳᖅ ᑕᐹᕐᔪᒃ. “ᑕᒪᓐᓇ 
ᑕᑯᒃᓴᐅᑎᑦᑎᕗᖅ ᒐᕙᒪᑦᑕ ᐱᓕᕆᓪᓚᑦᑖᕈᒪᔭᖓᓐᓂᒃ ᑕᒪᑦᑕ ᐱᓕᕆᐊᒃᓴᖏᓐᓂᒃ ᑭᒃᑯᓕᒫᑦᑎᐊᓂᒃ ᐱᔭᕆᐊᖃᖅᐸᒃᑕᖏᓐᓄᑦ 
ᐊᖑᒻᒪᑎᔾᔪᑎᒃᓴᓂᒃ.”  
  
ᐅᑯᐊ ᑕᕝᕙ ᓂᖃᐃᓱᖅᑎᓂᒃ ᓯᕐᓈᖅᑎᑦ ᑲᑎᒪᔨᑖᕆᔭᖏᑦ:  

• ᔮᒃ ᐊᓇᕈᐊᖅ, ᐃᖃᓗᐃᑦ  
• ᓰᒃ ᐃᔨᑦᓯᐊᖅ, ᑭᙵᐃᑦ  
• ᐋᒥ ᑭᑉᓯᒐᖅ, ᓴᓂᕋᔭᒃ  
• ᓴᐃᕋ ᒥᓅᒡ, ᐃᖃᓗᐃᑦ  
• ᒍᐊᑕᓐ ᕆᐊᓂ, ᐃᖃᓗᐃᑦ  
• ᐲᐱ ᓴᐅᓪᓗᐊᐱᒃ, ᐸᓐᓂᖅᑑᖅ  
• ᐋᓐᓇᕇ ᑕᐅᑐ, ᐃᒡᓗᓕᒑᕐᔪᒃ  
• ᓈᓐᓯ ᐅᓗᐊᓪᓗᐊᖅ, ᐊᕐᕕᐊᑦ  
 

ᔮᒃ ᐊᓇᕈᐊᖅ ᑎᒃᑯᐊᖅᑕᐅᓚᐅᖅᐳᖅ ᐅᖃᖅᑎᑦᑎᔨᙳᖅᑎᑕᐅᓪᓗᓂ ᑲᑎᒪᔨᓄᑦ, ᐊᒻᒪ ᐲᐱ ᓴᐅᓪᓗᐊᐱᒃ ᑎᒃᑯᐊᖅᑕᐅᓪᓗᓂ 
ᐅᖃᖅᑎᑦᑎᔨᐅᑉ ᑐᒡᓕᕆᓕᖅᖢᓂᐅᒃ ᑲᑎᒪᔨᓄᑦ.  
  
ᐊᕐᕌᒍᑕᒫᑦ 6,000 ᐅᖓᑖᓂ ᓄᓇᕗᒻᒥᐅᑦ ᐃᒡᓗᖃᖅᑎᐅᔪᑦ, ᑭᒡᒐᖅᑐᐃᔪᑦ 15,000 ᐅᖓᑖᓄᑦ ᓄᓇᖅᑲᑎᒌᓂᒃ, ᐃᓚᐅᖃᑦᑕᖅᐳᑦ 
ᐱᓕᕆᐊᓂᒃ ᐃᑲᔪᖅᓱᖅᑕᐅᔪᓂᒃ ᓂᖃᐃᓱᖅᑐᓕᕆᔨᑦ ᐱᓕᕆᐊᖓᓐᓄᑦ. ᓂᖃᐃᓱᖅᑐᓕᕆᔨᓄᑦ ᐱᓕᕆᐊᑦ ᐅᑯᐊᖑᕗᑦ 
ᐊᔪᖅᓴᖅᑐᓕᕆᓂᖅ, ᐃᓐᓇᓪᓚᕇᑦ ᐅᖅᓱᐊᓗᖕᒧᑦ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᖏᑦ, ᐸᐃᕆᕕᖕᓄᑦ ᑮᓇᐅᔭᑎᒍᑦ ᐃᑲᔫᓯᐊᑦ ᐊᒻᒪ 
ᐊᓯᔾᔩᕙᓪᓕᐊᓂᖅ ᐃᖅᑲᓇᐃᔮᑎᒍᑦ ᒥᒃᓵᓅᖓᔪᓄᑦ, ᐊᒻᒪᑦᑕᐅᖅ ᐃᓕᓐᓂᐊᖅᑎᑦᑎᔾᔪᑎᓄᑦ.  
 

### 
ᑐᑭᓯᒋᐊᒃᑲᓐᓂᕈᒪᒍᔅᓯ ᐅᖄᓚᕝᕕᐅᔪᓐᓇᖅᑐᖅ:  
ᓵᓐᑎ ᑏᒪᓐ 
ᑐᑭᒧᐊᒃᑎᑦᑎᔨ, ᓂᖃᐃᓱᖅᑐᓕᕆᔨᑦ 
(867) 975-5680 

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca.  

